
АГЕНЦИЈА ЗА ЕЛЕКТРОНСКИ
КОМУНИКАЦИИ

3853.
Врз основа на член 8 став 1 алинеа 29 и член 24

став (1) алинеа 3 а во врска со член 109 став (2) од За-
конот за електронските комуникации („Службен вес-
ник на Република Македонија“ бр.39/2014, 188/2014,
44/2015, 193/2015, 11/2018, 21/2018, 98/2019 и 92/2021),
Директорот на Агенцијата за електронски комуника-
ции на 18.9.2023 година, донесе

П Р А В И Л Н И К
ЗА ПАРАМЕТРИТЕ ЗА КВАЛИТЕТ НА ЈАВНИТЕ
ЕЛEКТРОНСКИ КОМУНИКАЦИСКИ УСЛУГИ

КОИ СЕ ОБЕЗБЕДУВААТ ПРЕКУ ЈАВНА
РАДИОКОМУНИКАЦИСКАМРЕЖА

Член 1
Предмет

(1) Со овој правилник се пропишуваат параметрите
за квалитет на јавните електронски комуникациски ус-
луги, начинот и постапката за вршење на контрола и
мерење, содржината, формата и начинот на објавување
на информации во врска со квалитетот на јавните елек-
тронски комуникациски услуги кои се обезбедуваат
преку јавна радиокомуникациска мрежа од страна на
Агенцијата за електронски комуникации, во натамош-
ниот текст Агенцијата.

(2) Агенцијата ги контролира и мери параметрите
за квалитет на јавните електронски комуникациски ус-
луги, што се утврдени во овој правилник, а особено за
следниве јавни електронски комуникациски услуги:

• Јавно достапни телефонски услуги во јавна радио-
комуникациска мрежа;

• Јавни услуги за пренос на податоци преку јавна
радиокомуникациска мрежа;

• Услуги кои се обезбедуваат преку емитување на
DVB-T сигнал

Член 2
Обврска на операторите за квалитет на јавни елек-
тронски комуникациски услуги кои се обезбедуваат

преку јавна радиокомуникациска мрежа

(1) Операторот треба да обезбеди квалитет на јав-
ните електронски комуникациски услуги во согласност
со Законот за електронските комуникации и овој пра-
вилник.

(2) Операторот треба да обезбеди користење на ус-
лугите co минимално ниво на квалитет согласно декла-
рираните параметри за квалитет како што е наведено
во член 3 од овој Правилник.

(3) При мерењата, Агенцијата ќе ги земе во предвид
документите кои се однесуваат на параметрите за ква-
литет на Телото на европските регулатори за електрон-
ски комуникации (BEREC), стандардите и/или технич-
ките спецификации на Европскиот телекомуникациски
институт за стандардизација (ETSI), Европскиот коми-
тет за стандардизација (CEN), Европскиот комитет за
електротехничка стандардизација (CENELEC), Меѓу-
народната унија за телекомуникации (ITU), Меѓуна-
родната организација за стандардизација (ISO), Меѓу-
народната електротехничка комисија (IEC) и Конфе-
ренцијата на европските администрации за пошти и те-
лекомуникации (CEPT).

Член 3
Информации за квалитет на јавни елeктронски ко-
муникациски услуги кои се обезбедуваат преку јав-

на радиокомуникациска мрежа

(1) Операторот треба податоците кои се однесуваат
на параметрите за квалитет на јавните електронски ко-
муникациски услуги да ги достави до Агенцијата и да
ги објави на својата веб-страна најдоцна 30 дена по ис-
текот на соодветниот период за доставување извештај.

(2) Параметрите за квалитет на јавните електронски
комуникациски услуги од став (1) од овој член се даде-
ни во Прилог 1 и Прилог 2 кои се составен дел на овој
правилник.

(3) Операторот треба на барање од Агенцијата да ги
достави податоците дефинирани во овој правилник во
рок од 15 дена од денот на приемот на барањето.

(4) Агенцијата може да го задолжи операторот на
јавни електронски комуникациски услуги да обезбеди
определен минимален квалитет на услугата во соглас-
ност со Законот за електронските комуникациии и овој
правилник. Задолжувањето може да се однесува на по-
добрување на одделен параметар, откако ќе се добијат
средни вредности на дефинираните параметри, по из-
вршените мерења на територијата на Република Маке-
донија и објавувањето на националниот извештај за
општини/град Скопје и тест рути. Националниот из-
вештај се изработува како средна вредност од измере-
ните вредности на дефинираните параметри за квали-
тет од сите мерења направени по општини/град Скопје
и тест рути дефинирани во овој правилник.



Член 4
Обврски на операторот при мерење на параметрите
за квалитет на јавните елeктронски комуникациски

услуги кои се обезбедуваат преку јавна
радиокомуникациска мрежа

(1) Агенцијата врши редовно мерење на параметри-
те за квалитет на јавните електронски комуникациски
услуги кои се обезбедуваат преку јавна радиокомуни-
кациска мрежа, како и мерење на параметрите за ква-
литет на јавните електронски комуникациски услуги
врз основа на покренат спор од претплатник или од
краен корисник доколку за тоа има потреба.

(2) Операторите треба на Агенцијата да и обезбедат
услови за вршење контрола и мерење на параметрите
за квалитет на јавните електронски комуникациски ус-
луги што им ги обезбедуваат на своите претплатници
или крајни корисници.

(3) Во случај на поднесено барање за решавање на
спор пред Агенцијата кој се однесува на параметрите
за квалитет на услугите што операторот му ги обезбе-
дува на претплатникот согласно склучениот договор,
потребно е на стручните лица од Агенцијата да им се
овозможи пристап до терминалната опрема и пристап
до локацијата за да може да се направи проверка на
параметрите дали се во согласност со оние кои се про-
пишани во договорот.

Член 5
Мерења на параметрите за квалитет на јавните

електронски комуникациски услуги што се обезбе-
дуваат преку јавна радиокомуникациска мрежа

Агенцијата со користење на мерна опрема врши ре-
довни мерења на параметрите за квалитет на јавните
електронски комуникациски услуги што се обезбедува-
ат преку јавна радиокомуникациска мрежа.

Член 6
(1) Параметрите за квалитет дефинирани со овој

Правилник, се однесуваат на сите оператори кои нудат
јавни електронски комуникациски услуги преку соп-
ствена јавна радиокомуникациска мрежи со еден или
повеќе кодови за идентификација на мрежата (MNC).
Доколку операторот поседува повеќе кодови за иденти-
фикација (MNC кодови), тогаш параметрите за квали-
тет дефинирани во Правилникот се применуваат за се-
кое MNC посебно.

Во случај на поднесено барање за решавање на спор
од претплатник ќе се мерат параметрите за квалитет
дефинирани со овој Правилник кои се однесуваат на
операторот со кој е склучен претплатничкиот договор
без оглед дали операторот поседува сопствена или из-
најмена јавна радиокомуникациска мрежа.

Член 7
Параметри за квалитет на јавни електронски кому-
никациски услуги што се обезбедуваат преку јавна

радиокомуникациска мрежа

(1) Агенцијата врши мерења на следниве параметри
за квалитет на јавните електронски комуникациски ус-
луги што се обезбедуваат преку јавна радиокомуника-
циска мрежа дефинирани во Прилог 3 на овој Правил-
ник кој е негов составен дел:

а) параметри во зависност од технологија:
- Ниво на сигнал (одделно по технологии)
б) параметри во зависност од услугите:
- Говорни услуги:
• Достапност до мрежа

• Пристапност до услуга (процент на неуспешни по-
вици)

• Одржливост на услуга (процент на прекинати по-
вици)

• Време на воспоставување на повик
• Квалитет на говор
• Процент од времето за кое мерниот телефон рабо-

тел на поединечни технологии (GSM, UMTS, LTE и 5G
NR)

- Пренос на податоци:
• Неуспешни обиди за воспоставување на HTTP ко-

некции
• Прекинати сесии на услугата при воспоставена

HTTP конекција
• Брзина за пренос на податоци преку јавна радио-

комуникациска мрежа (UMTS и LTE и 5G NR)
• Латенција
• Квалитет на видео преку YouTube сервис
• Успешност на симнување web страници
• Процент од времето за кое мерниот телефон рабо-

тел на поединечни технологии (GSM, UMTS, LTE и 5G
NR)

(2) Операторот треба бесплатно да обезбеди тех-
нички услови, од типот: SIM картички без ограничува-
ње на: говор, податоци, IVR броеви за говор и HTTP
сервер за пренос на податоци кои ќе се користат за пот-
ребите за мерење на параметрите за квалитет на јавни-
те електронски комуникациски услуги. Операторот не
треба да додели било какви приоритети на SIM картич-
ките доделени за користење при мерење на параметри-
те за квалитет на јавните електронски комуникациски
услуги и/или на IMEI-те на терминалните уреди кои ги
користи Агенцијата за оваа намена.

(3) Операторот треба на барање на Агенцијата да
обезбеди можност за прикачување на фајлови, со раз-
лична големина, нe поголема од 10 GB, на негов HTTP
сервер со цел мерење на брзини на пренос на податоци,
во рок не подолг од 7 денови од денот на барањето.

(4) Операторот треба да обезбеди функционалност
на HTTP серверите за пренос на податоци и да врши
одржување на истите со цел да се овозможи непречена
работа при вршење на мерењата од страна на Агенци-
јата. Агенцијата ќе ги информира операторите за поче-
токот на мерењата за креирање на Национален извеш-
тај.

Член 8
Тест рути и/или тест локации

(1) Мерењата на параметрите за квалитет се вршат
на тест рути дефинирани во Прилог 5, во општини/град
Скопје со над 5000 жители дефинирани во Прилог 6
или на стационарни точки.

(2) При креирањето на тест рутите и тест локациите
се земаат во предвид Упатствата од ETSI EG 202 057.

(3) Мерењата би им овозможиле на корисниците на
услуги лесен увид во параметрите за квалитет, нивото
на мерен сигнал и технологијата со која операторот ги
обезбедува услугите, како и споредба помеѓу два или
повеќе оператори.

(4) Резултатите добиени од извршените мерења мо-
жат да бидат споредувани само доколку е користена
истата мерна методологија.

(5) Мерењата на параметрите за квалитет може да
се вршат на локации каде операторот има декларирано
покриеност со мрежа и корисникот на услугата очекува
да добие услуга. Ваквите мерења се вршат за потврда
на условите содржани во договорот помеѓу операторот
и претплатникот.

(6) Мерењата од став (5) од овој член се вршат спо-

ред методологии пропишани во Прилог 4 на овој пра-
вилник.

Член 9
Мерење на параметри за квалитет на DVB-T сигнал

(1) Агенцијата врши мерења на квалитетот на
сигналот на дигиталната терестријална телевизија
(DVB-T). Сигналот од дигиталната терестријална теле-
визија треба да ги задоволува нормативите кои се наве-
дени во Финалните акти на регионалната конференција
за радиокомуникации за планирање на дигитална те-
рестријална радиодифузна служба во делови од регио-
ните 1 и 3, во фреквенциските опсези 174-230 MHz и
470-694MHz. Агенцијата за електронски комуникации
врши мерења на кавалитетот на DVB-T сигналот сог-
ласно следните препораки: ITU-R SM.1447, ITU-R
SM.1875, ITU-R BT.1735 како и Spectrum monitoring
handbook.

(2) Агенцијата врши мерења на следниве парамет-
ри за квалитет на дигиталната терестријална телевизија
(DVB-T):

- SFN канал и демодулација
- Идентификација на предавател
- Географски координати на мерна точка
- Кумулативна јачина на електрично поле - ниво на

сигнал (E)
- Грешка на модулација (Modulation Error Rate

MER)
- Веројатност на грешка пред Viterbi декодирање

(Bit Error Rate Before Viterbi -CBER)
- Веројатност на грешка после Viterbi декодирање

(Bit Error Rate after Viterbi - VBER). Во понатамошни-
от текст секаде каде се споменува BER се однесува на
BER после Viterbi декодирање

(3) Резулатите од мерењата и вредностите на пара-
метрите за квалитет се претставуваат на мапа на web
платформата на Агенцијата на линкот
www.komuniciraj.mk (Прилог 7).

Член 10
Методологии на мерење

Агенцијата креира методологии на мерење со кои
ќе се мерат параметрите за квалитет на јавните елек-
тронски комуникациски услуги кои се обезбедуваат
преку јавни радиокомуникациски мрежи. Методологи-
ите по кои ќе се извршуваат мерењата се дадени во
Прилог 4 на овој правилник.

Член 11
Достава на податоци за мрежна покриеност

(1) Операторите со сопствена јавна радиокомуника-
циска мрежа треба на квартално ниво, во рок од 30 де-
на по завршувањето на кварталот да доставуваат до
Агенцијата податоци за мрежната покриеност (покрие-
ност на територија и покриеност на население за кој ги
користи актуелните податоци официјално објавени од
Заводот за статистика на РМ) на својата мрежа и лока-
циите на базните станици со своите карактеристики,
согласно упатството дадено во Прилог 2 на овој пра-
вилник, како и податоците за мрежната покриеност,
согласно со одобрението за користење на радиофрек-
венции.

(2) Параметрите за мрежна покриеност и мапите за
мрежна покриеност што ги доставуваат операторите до
Агенцијата се дефинирани во Прилогот 2.

Член 12
Објавување на податоците од мерењата

(1) Агенцијата ќе ги објави податоците од сопстве-
ните мерења на веб страницата, со статистички приказ,
поделен по тест рути согласно Прилог 5 и по оп-
штини/град Скопје, согласно Прилог 6 од овој Правил-
ник и по оператори, со приказ на бројот на извршени
мерења, кои учествуваат во анализата. Податоците од
мерењата ќе бидат во форма и на начин, така што ќе
бидат лесно читливи и разбирливи за читателот.

(2) Објавените податоци од мерењата ќе им овозмо-
жат на граѓаните лесен увид во параметрите за квали-
тет, нивото на мерен сигнал и технологијата со која
операторот ги обезбедува услугите, како и споредба
помеѓу два или повеќе оператори. Агенцијата ќе обја-
вува податоци од мерењата на национално ниво по оп-
штини/град Скопје и по тест рути. Агенцијата ќе обја-
вува резултати од мерења на DVB-T во стационарни
точки.

(3) Доколку со мерењата биде утврдено дека на од-
редено подрачје операторот нема мрежна покриеност
или нивото на мерен сигнал е пониско од нивото дефи-
нирано во Прилог 2 од овој правилник, истото ќе биде
определено како подрачје без мрежна покриеност на
операторот од страна на Агенцијата, за што ќе биде из-
вестен операторот да направи соодветна корекција на
мапата на покриеност или да направи корекција на пок-
риеноста на теренот така што измерената покриеност
ќе одговара со онаа прикажана на доставената мапа од
страна на операторот. Подрачје без мрежна покриеност
претставува дел од територијата на Република Македо-
нија каде операторот не обезбедува јавни електронски
комуникациски услуги.

(4) Изгледот и формата на извештаите од сопствет-
ните извршени мерења на Агенцијата за квалитетот на
услуги кои ги обезбедуваат операторите е даден во
Прилог 7 и Прилог 8 на овој правилник.

(5) Агенцијата за електронски комуникации во На-
ционалниот извештај може дополнително да објави
компаративни податоци за параметри за квалитет на
јавни електронски комуникациски услуги кои се обез-
бедуваат преку јавна електронска комуникациска мре-
жа за имплеметирани нови технологии кои ќе бидат са-
мо од информативен карактер како посебен извештај.

Член 13
Влегување во сила

Со денот на влегувањето во сила на овој правилник
престанува да важи Правилникот за параметрите за
квалитет на јавните елeктронски комуникациски услу-
ги кои се остваруваат преку јавна радиокомуникацис-
ка мрежа („Службен весник на Република Македонија“
број 35/2019 и број 157/2021).

Член 14
Овој Правилник влегува во сила со денот на него-

вото објавување во „Службен весник на Република Ма-
кедонија“. По влегувањето во сила овој правилник ќе
биде објавен на веб страната на Агенцијата.

Бр. 0101-1207/4
18 септември 2023 година Директор,

Скопје Jeton Akiku, с.р.

